22 ақпан 2019
«Театрдың ғажайып әлемі» театр өнерінің облыстық фестиваль – байқауы
Ағымдағы жылдың 21 ақпаны күні облыстық оқу-əдістемелік жəне қосымша білім беру орталығының жоспарына сəйкес «Рухани жаңғыру» бағдарламасы аясында жалпы орта жəне қосымша білім беру ұйымдарындағы театр үйірмелеріне қолдау көрсету, шығармашылықтарын дамыту мақсатында оқушылар арасында «Театрдың ғажайып əлемі» облыстық фестиваль-байқауы өткізілді.
Аталған шараға жалпы орта  мектептер жəне қосымша білім беру ұйымдарындағы оқушылар мен қатар облыстық мектептер  /ОМИ, БИЛ/ оқушылары, қосымша білім беру ұйымдары директорлары, ата-аналар қатысты. 
Қамтылғандар саны: 100.
Шара барысында қатысушылар драма, қуыршақ, музыкалық жанрларынан  сахналық қойылымдар көрсетті.
Қорытындысында жеңімпаздар орталықтың І, ІІ, ІІІ орын дипломдары жəне сыйлықтарымен  төмендегі  ұжымдар марапатталды: 
І орын - Маңғыстау ауданы, М.Атымов орта мектебі,  «Атымов өрендері» ұжымы. Қойылым аты: «Мифтің түбі ақиқат»;
ІІ орын - Облыстық Білім инновация лицей- интернаты, «Өнерлі өрендер» ұжымы. Қойылым аты: «Ромео-Джульетта» аудармасы;
ІІІ орын - Ақтау қаласы, «Оқушы» орталығы, «Болашақ» ұжымы. Қойылым аты: «Айға ұшқан Түкбілмес». 
Сонымен қатар жақсы өнер көрсеткен оқушылар мен ұжымдар «Үздік сахналық костюм», «Үздік хореография», «Үздік ер адамның рөлі», «Үздік əртістік бейнені сомдау», «Үздік əйел адамның рөлі», «Үздік екінші пландағы рөл», «Үздік орындаушылық шеберлік» номинацияларын иеленді.
І орын жеңімпазы атанған  «Атымов өрендері» ұжымы алдағы наурыз айының 25-26 күндері Атырау қаласында өтетін республикалық кезеңге жолдама алды. 

